
Senza la politica
na vai betg
Diego Farrér e Procap Grischun pon por-
scher cun lur organisaziun mo in sustegn
als impedids. 12

Mesiras da stabilisaziun
per l’economia
Er il cussegl dals chantuns ha deliberà ils
700 milliuns francs per rinforzar e stabi-
lisar la conjunctura. 15 LA VOUSCH DA SURMEIR

Liom tranter Rumantschs e Ladins
Portal d’internet cuminaivel dals Rumantschs dal Grischun e dals Ladins da las Dolomitas

DA MARTIN CABALZAR

■ Ils Rumantschs dal Grischun
ed ils Ladins dal Tirol dal sid han
realisà in portal d’internet cu-
minaivel. Sut l’adressa d’inter-
net www.filcultural.info
chatt’ins indicaziuns impurtan-
tas davart las duas minoritads
linguisticas parentadas. Tenor
Ivo Berther da l’Uffizi chantunal
da cultura è questa plattafurma
d’infurmaziun in emprim pass
concret per rinforzar l’infurma-
ziun vicendaivla ed il barat cultu-
ral tranter Rumantschs e Ladins.
Las duas minoritads linguisticas
èn numnadamain colliadas ina
cun l’autra tras lur ragischs lin-
guisticas cuminaivlas, la situaziun
geografica en il territori alpin, la
cultura tradiziunala e las sfidas e
stentas per mantegnair e promo-
ver lingua e cultura. Tuttina sa ba-
san las relaziuns actualas plitost
sin inscunters casuals dals expo-
nents culturals e politics. Barats
culturals datti cunzunt en la sce-
na da musica, dentant era tras re-
portaschas en ils meds da massa.
Il project cuminaivel da la Promo

ziun da linguas dal Grischun e da
l’Uffizi da cultura da la provinzia
autonoma da Bulsan en il Tirol
dal sid e vegnì finanzià per gron-

da part da la Cuminanza europei-
ca en il rom dal project Interreg
III. Sper las infurmaziuns da basa
davart istorgia, geografia e cultu-

ra porta il portal era numerus
links tar instituziuns culturalas.

➢ PAGINA 2

Il nov portal d’internet da la Rumantschia e dals Ladins da Tirol da sid sin www.filcultural.info. FOTO M. CABALZAR

Dapi il november hai neviu 80 dis

DA GIUSEP VENZIN

■ Igl unviern peglia negina fin.
Sch’ei va tenor il verset vegl
cuoza quel naven dils 10 da
mars aunc 40 dis. Quei di hai
dau neiv a Sedrun e la meteoro-
loga Nina Levy ch’enconuscha ils
versets di: «L’aura ch’ei fa quei
di, fai aunc 40 dis.» Ella ha den-
ton era ina buna nova: «Sch’ei fa

il fevrer dretg unviern, fai ina
biala stad.» Nina Levy mesira la
neiv per incumbensa digl Insti-
tut per la perscrutaziun da neiv
e lavinas Tavau ed ha dumbrau
dapi il november 80 dis cun neiv
nova. La medema neiv fa pli e pli
quitaus al guardiaselvaschinas
Werner Degonda da Cumpadials:
«Ussa tonscha in buf, las selva-
schinas han negina substanza

pli.» Culla neiv nova creschi il
prighel da malcostas. Ferton
ch’il liung unviern ei crudeivels
per las selvaschinas, ei el ina be-
nedicziun per la natira. «La nati-
ra ha ruaus e quei drova ella.»
Terren, alps e la pomicultura sei-
gien ils profitaders dil liung un-
viern.

Las selvaschinas piteschan dil liung unviern, mo la natira profitescha. KEYSTONE

Fini dad ir cul tren
tanter Ardez e Scuol

■ (anr/mfo) A partir da lündesch-
di rivan passagers chi vöglian far
adöver dal trafic public be amo
cun autos da posta illa part suot
da l’Engiadina Bassa.

Aint il tunnel da Tasna vain fingià uossa lavurà a tuot pudair. MAD

■ (anr/hh) Avon rodund
diesch onns ha la Pleiv evan-
gelica Cadi realisau a Mustér
il center Aua Viva.

Center Aua Viva
duei vegnir renovaus

Miu canapè per tei
ed il tiu per mei

■ (ac) Tgi ch’ei promts da sur-
schar gratuit igl agen canapè ad
ina persuna jastra sa far quei via
couchsurfing.com e gest era neze-
giar sez la purschida da canapès
spatitschada per igl entir globus.
Quella pagina vul intermediar
denter las differentas culturas e
promover aschia la convivenza.
Quei fa ella cun agid dils canapès.

Servetsch d’abunents e da
distribuziun: tel. 0844 226 226

9 771424 749004

■ (anr/fa) A l’emprim «Equal Pay
Day» en Svizra han referì en la cha-
pitala grischuna interprendiders
davart l’egualitad da paja per
umens e dunnas. Malgrà la lescha
d’egualitad gudognan las dunnas
per la medema lavur 19 pertschient
pli pauc ch’ils umens. «En cifras vul
quai dir, sch’in um survegn var
6000 francs al mais gudogna la
dunna mo stgars 5000 francs.»

Inchantats dal
proget regiunal

■ (anr/map) Il proget regiunal
«Engiadina Scuol – inclus» es gnü
acceptà be da la mità dals cumüns
da Susch fin Tschlin. Per savair
che chi pensan las persunas di-
rectamaing pertoccas ha la di-
recziun da la destinaziun Engia-
dina Scuol Turissem SA (ESTSA)
fat üna retschercha aint il inter-
net. L’evaluaziun da la retscher-
cha muossa cha raduond 80 per-
tschient dals partecipants tilla va-
lüteschan sco buna fin fich buna.
A reguard il predsch da la taxa da
cura, calculà cun 7.50 francs per
pernottaziun e persuna sur 12
ons, as esa da different avis.

In bijou amiez il vitg
■ (ec) Per suvenirs, schenghetgs
e decoraziuns dat ei dapi enza-
contas jamnas ina nov’adressa: Igl
atelier da Mathias Derungs a Vel-
la. Cun gust ed inschign ha el
transformau in clavau vegl en in
atelier e luvratori. Cheu cre-
esch’el ovras d’art ed artisanadi en
tuttas fuormas e grondezias. Ils
materials ch’el elavurescha ein
materials naturals che derivan
dalla Val Lumnezia e ch’el ha rim-
nau sez. Rauba sintetica en-
quer’ins adumbatten. Ses objects
sedistinguan da tut quei ch’ins sa
cumprar en stizuns entras la
gronda amur pil detagl. Bien ei
eba mai bien avunda per el. Ei sto
adina aunc esser in tec meglier.

